
Saopštenje za javnost
Najnoviji birokratski dokument Agencije za javne nabavke nanjeće godišnje višemilionsku štetu sredstvima ugovornih organa
Obavezna primjena, od septembra mjeseca ove godine „Uputstva o načinu objavljivanja obavještenja u postupcima javnih nabavki“, veće ugovorne organe, koji godišnje oglašavanjem u Sl. glasniku BiH vrše značajnije nabavke različitih roba, koštaće i do 100.000 KM. To će posebno negativno uticati na organizacije u zdravstvu koje su primorane da, pored ostalog, nabavljaju i veći broj raznovrsnih lijekova. Udruženje građana „Tender“ smatra da je navedenim Uputstvom predviđeno više od 90% istovjetnih sadržaja u pojedinim LOT-ovima u okviru Aneksa, što je krajnje neracionalno, nepotrebno i ekonomski štetno, jer će kod velikih ugovornih organa godišnje cijene oglašavanja u Sl. glasniku BiH porasti i do 15 puta. 

Udruženje izražava opravdanu bojazan da bi navedeni ekonomski razlog mogao opredjeliti pojedine ugovorne organe da predmetne nabavke provode bez podjela na LOT-ove po robnim stavkama, što bi objektivno obezbjeđivalo značajan prostor za moguće manipulacije i zloupotrebe na koruptivnim osnovama. Rješenje za navedene i druge probleme, koji su vezani za obavezno oglašavanje i potrebnu veću transparentnost kod provođenja javnih nabavki, značajniji odgovorni ugovorni organi i Udruženje Tender vide u oglašavanju u Sl. glasniku BiH samo najosnovnijih podataka, dok bi šira obavještenja o konkretnim nabavkama bila besplatna na web stranici javnih nabavki. Detaljnije na web stranici www.tender.ba.
